
Shri Gosahasranama Stotram

શ્રીગોસહસ્રનામસ્તોત્રમ્

॥ શ્રીમદ્રાઘવો વિજયતે ॥
॥ જગદ્ગુરુશ્રીમદાદ્યરામાનન્દાચાર્યાય નમઃ ॥
॥ શ્રીગોમાત્રે નમઃ ॥
અથ શ્રીગોસહસ્રનામસ્તોત્રમ્ ।
અથ શ્રીચિત્રકૂટતુલસીપીઠાધીશ્વરજગદ્ગુરુરામાનન્દાચાર્યમહાકવિ-
સ્વામિરામભદ્રાચાર્યવિરચિતં શ્રીગોસહસ્રનામસ્તોત્રં પ્રારભ્યતે
અથ ધ્યાનમ્ ।
સીતારામકૃપાસુધાશ્રિતતનું વાત્સલ્યમન્દાકિનીં
દેવીં  દેવશરીરિણીં  ભગવતીં  સમ્પૂજિતાં દૈવતૈઃ ।
હુઙ્કારાર્દિતપાપતાપનિવહાં   ગોપાલસમ્પાલિતાં
ગોવિન્દાર્ચિતપઙ્કજાઙ્ઘ્રિમનઘાં    ધ્યાયામિ ગોમાતરમ્ ॥
ઇતિ ધ્યાનમ્ ।
નિત્યાનન્દજયૌ શિષ્યૌ જગદ્ગુરુપરાયણૌ ।
પપ્રચ્છતુશ્ચિત્રકૂટતુલસીપીઠવલ્લભમ્ ॥
જગદ્ગુરું રામભદ્રાચાર્યં શાસ્ત્રવિશારદમ્ ।
રામાનન્દપદોપાત્તસિંહાસનમઘાપહમ્   ॥
શિષ્યાવૂચતુઃ ।
ભગવઞ્છ્રોતુમિચ્છાવઃ  શ્રીમદ્વદનપઙ્કજાત્ ।
સર્વશાસ્ત્રરહસ્યં યત્સ્તોત્રં પુણ્યકરં શિવમ્ ॥
જગદ્ગુરુરુવાચ ।
શ‍ૃણુતં મત્પ્રિયૌ શિષ્યૌ નિત્યાનન્દજયૌ દ્વિજૌ ।
સર્વકલ્યાણસદનં સ્તોત્રં કલિમલાપહમ્ ॥
ગવાં નામસહસ્રં યદ્રામાનન્દો જગદ્ગુરુઃ ।

મામુવાચ યુવાભ્યાં તત્પ્રવક્ષ્યે વિશ્વભૂતયે ॥
રામારામં ઘનશ્યામં ગોવિન્દં ગોપતિપ્રિયમ્ ।
વન્દે ગોપં ગોપગોપીભાવિતં ભવગોષ્પદમ્ ॥
ગોમાતુર્યાનિ નામાનિ ગોવ્રતૈઃ સદ્ભિરાદૃતૈઃ ।
ગીતાનિ ગીયમાનાનિ તાનિ ગાયામિ ભૂતયે ॥
વિનિયોગઃ -
ૐ । અસ્ય શ્રીગોસહસ્રનામસ્તોત્રમન્ત્રસ્ય જગદ્ગુરુરામાનન્દાચાર્ય
સ્વામિરામભદ્રાચાર્ય ઋષિરનુષ્ટુપ્છન્દો  ગૌર્દેવતા ગૌવિન્દી બીજં
ગવેન્દ્રાર્યા કીલકં ગૌઃ શક્તિર્ગોમાતુઃ પ્રસન્નતાર્થં પાઠે વિનિયોગઃ ।
અથ સ્તોત્રમ્ ।
ૐ ગૌર્ગૌવિન્દી ગવેન્દ્રાર્યા ગવીશા ગોપગોપિતા ।
ગોજા ગોદા ગવિપ્રાર્થ્યા ગવેડ્યા ગોપતિપ્રિયા ॥ ૧॥
ગોપા ગોપાલિકા ગોપી ગોપીથા ગોપદાર્કગુઃ ।
ગોમયી ગોમતી ગવ્યદોગ્ધ્રી ગોમા ગવિસ્તુતા ॥ ૨॥
ગોપહૂતા ગોપવન્દ્યા ગોપગીતા ગવાર્ચિતા   ।
ગોવિન્દપાલિતા ગોષ્ઠા ગોપ્રિયા ગોમયામૃતા ॥ ૩॥
સર્વદેવમયી દેવી દિવ્યાઙ્ઘ્રિર્દિવ્યભા    દ્યુગુઃ ।
દિવ્યરૂપા દિવ્યમાલ્યા દિવ્યગન્ધા દ્યુધૃગ્દ્યુભુક્ ॥ ૪॥
સર્વશ્રેષ્ઠા સર્વતીર્થા સર્વપૂજ્યા સમપ્રિયા ।
શમા શાન્તા શુચિઃ સ્નિગ્ધા શુભ્રા સુભ્રૂઃ સ્વભૂઃ સ્વગુઃ ॥ ૫॥
કલ્યાણી કામદા કામ્યા કામગા કામધુક્કધુક્ ।
કોષ્ણદુગ્ધા કુજા કાવીકીર્તિતા   કીર્તિવર્ધિની     ॥ ૬॥
માધવી માધવપ્રેષ્ઠા મા માન્યા માધવપ્રિયા ।
માનુતા માનિતા મેષ્ટા મહિતા મહિમસ્થિતા ॥ ૭॥
બન્ધુરા બન્ધુદા બન્ધુર્બાન્ધવી બન્ધુગાઽવધૂઃ ।
વન્દિતા વાગ્વૃષવધૂર્વન્દારુર્દારવી દ્રુમા ॥ ૮॥
ચારુરૂપા ચારુશ‍ૃઙ્ગી  ચારુશોભા સુચારુગુઃ ।
ચારુવત્સા ચારુખુરા ચારુગા ચારુસુસ્તની ॥ ૯॥

ચારુશીલા ચારુરુચિશ્ચારુભાષા ચતુષ્પદા ।
પવિત્રા પાવની પૂતા પૂતાત્મા પાપનાશિની ॥ ૧૦॥
શુભા શુભતરા સૌમ્યા શોભિતા શોભનસ્પૃહા ।
શુક્લવર્ણા શુક્લરદા શુક્લત્વિટ્છુક્લરૂપિણી  ॥ ૧૧॥
શ્યામા શ્યામપ્રિયા શ્યામકર્ણી શ્યામપયોધરા ।
શ્યામપુચ્છી શ્યામવર્ણા શ્યામાઙ્ઘ્રિઃ  શ્યામલોમિકા ॥ ૧૨॥
શ્યામાત્મા શ્યામભા શ્યામદેહિકા શ્યામવત્સકા ।
શ્યામચિત્તા શ્યામસત્ત્વા શ્યામકા શ્યામમૂર્ધજા ॥ ૧૩॥
કપિલા કપિલસ્તુત્યા કપિલાક્ષી સકાપિલી ।
કપિશા કપિશાર્દૂલપૂજ્યા પૂજ્યપદામ્બુજા ॥ ૧૪॥
પ્રણવા પ્રણવાકારા પ્રણવાભા પ્રણેદુષી ।
પ્રણવેડ્યા સત્પ્રણવા પ્રણવધ્વાનધારિણી ॥ ૧૫॥
પ્રાણા પ્રાણમયી પ્રાણપોષિણી પ્રાણધારિણી ।
પ્રાણભૃત્પ્રાણકૃત્પ્રાણધૃત્પ્રાણત્વિટ્પ્રણમ્યધીઃ ॥ ૧૬॥
ગવ્યધુગ્ગવ્યભુગ્ગવ્યસૂર્ગવ્યસ્પૃક્સગવ્યભા ।
ગવ્યગા ગવ્યલા ગવ્યદાયિની ગવ્યપાયિની ॥ ૧૭॥
હવ્યદોહા હવ્યતનુર્હવ્યાત્મા હવ્યસૂર્હવિ-।
ર્દોગ્ધ્રી હવ્યપયા હવ્યસર્પિર્હવ્યદધિઃ   સ્વદા ॥ ૧૮॥
કવ્યકૃત્કવ્યભૃત્કવ્યધારિણી કવ્યહારિણી ।
કવ્યેષ્ટા કવ્યઘૃતિકા કવ્યપૂઃ કવ્યવર્ષિણી   ॥ ૧૯॥
કામધેનુઃ કામગવી કામસૂઃ કામકામિતા ।
કામદા કામગા કામવર્ષિણી   કામકર્ષિણી   ॥ ૨૦॥
કામરૂપા કામખુરા કામૌજાઃ કામનાશિની ।
કામપૂરા કામરુચિઃ કામતેજાઃ સુકામિની ॥ ૨૧॥
કામશ્વાસા કામરવા કામા કામકરીષિણી ।
કામગન્ધા કામવરા કામહા કામકુઃ  શકા ॥ ૨૨॥
કામહર્ષા કામવર્ષાઽકામ્યા કામ્યવરપ્રદા ।
કામવૃષ્ટિઃ કામસૃષ્ટિઃ કામગૃષ્ટિર્ગરીયસી ॥ ૨૩॥

સ્વર્ગવી સ્વર્ણદીપૂતા સ્વર્ગનુત્સ્વર્ગસેવિની ।
સ્વર્ગધ્યેયા સ્વર્ગજ્ઞેયા સ્વર્ગ્યા સ્વર્ગસુખાઽસુખા ॥ ૨૪॥
પૂતક્રતુઃ પૂતયજ્ઞા પૂતહોમા વિપૂતિકા ।
પૂતાત્મા પૂતરવિકા પૂતકૃત્પૂતવન્દિતા  ॥ ૨૫॥
સ્વધાક્ષીરા સ્વધાનીરા સ્વધાહૈયઙ્ગવા  સ્વધા ।
સ્વધાસર્પિઃ   સ્વધાસૃષ્ટિઃ સ્વધાદૃષ્ટિઃ સ્વધામદા ॥ ૨૬॥
સ્વાહા સ્વાહાત્મિકા સ્વાહારેતાઃ સ્વાહાકરીષિણી ।
સ્વાહાદધિપયાઃ સ્વાહાઘૃતા સ્વાહાપયસ્વિની ॥ ૨૭॥
સ્વાહાધ્વનિમયી સ્વાહાસત્ત્વા સ્વાહૈકવિગ્રહા ।
સ્વાહાકારતનુઃ સ્વાહાતુષ્ટા સ્વાહાપ્રમોદિની ॥ ૨૮॥
વષટ્કારા ચિદાકારા નિરાકારા શુભાકૃતિઃ  ।
સ્નિગ્ધાકારાઽભયાકારા પ્રેમાકારા સદાકૃતિઃ  ॥ ૨૯॥
સાધ્વી સાધ્વીનુતા સાધ્વીગીતા સાધ્વીજનપ્રિયા ।
સાધ્વીષ્ટા સાધ્વીમહિતા સાધ્વીસેવ્યા વિસાધ્વસા ॥ ૩૦॥
કૃતિર્ધૃતિર્મતિઃ  ક્ષાન્તિઃ શાન્તિર્દાન્તી રતિર્ગતિઃ ।
દ્યુતિર્નુતિઃ શ્રુતિઃ કાન્તિઃ શ્રિતિઃ કીર્તિઃ   સ્મૃતિર્નતિઃ ॥ ૩૧॥
ભામા વામા રમા રામા રમ્યા નમ્યાઽક્લમા ક્ષમા ।
ઉમા ક્ષામા સમા શ્યામા ભીમા સીમા મનોરમા ॥ ૩૨॥
શિવા સેવા ભવા ભવ્યા નવ્યા ગવ્યા રવા જવા ।
શોભા ક્ષોભા દવા દાવા ભાવા ગ્રાવા લવા પ્લવા ॥ ૩૩॥
ધેનુર્ધાર્યા ધરા ધારાઽપારાવારા પરાઽપરા ।
પરાવરાઽધરાઽધૃષ્યાઽસ્પૃશ્યાઽક્લેશ્યા કૃષિપ્રિયા  ॥ ૩૪॥
રુટ્રુષ્ટિસ્ત્વિટ્ત્વિષા  તુષ્ટિઃ પુષ્ટિઃ પોષા સુપોષણા ।
તોષણા તોષિતા તૂર્ણા તૂર્ણગા તૂસ્તુરઙ્ગમા  ॥ ૩૫॥
તૃટ્તૃષ્ણા  તૃડ્ઢરી તીક્ષ્ણા મૃન્મૃત્સ્ના મૃત્સ્નયાશ્રિતા ।
મૃદાઽમૃતા મૃત્સદના મૃદ્ધામ્ની મૃન્મયી મૃદુઃ ॥ ૩૬॥
મૂર્છાહૃન્મઙ્ગલાઽમૂર્છાઽમૂર્તિઃ    પૂર્તિઃ   સ્નુતિઃ સ્મિતિઃ ।

હૃતિર્હેતિર્હ્નુતિઃ  પૂતિઃ પ્રીતિઃ પ્રાપ્તિઃ સૃતિઃ ક્ષિતિઃ ॥ ૩૭॥
બલા બલવતી બલ્યા બલીવર્દપ્રસૂતિકા ।
બલિપ્રિયા બલિભુજા બલિતેજા બલિસ્તની ॥ ૩૮॥
બલાનુજનુતા નામ્યા નમ્રા નમ્રપ્રતોષિણી ।
નમ્રસ્તની નમ્રગતિર્નમ્રશ‍ૃઙ્ગી  સનમ્રકા ॥ ૩૯॥
કમ્રકાન્તિઃ કમ્રમહા કમ્રા કમ્રશિરોરુહા ।
કમ્રસ્વરા કમ્રગાત્રી કમ્રમૂર્ધા સુકમ્રદૃક્ ॥ ૪૦॥
કાન્તા કાન્તાલકા કન્તુઃ કન્તા કન્ધિઃ સુકામદા ।
કાક્ષી કઞ્જામ્બિકા કઞ્જા કઞ્જનાભિઃ કકા કુકા ॥ ૪૧॥
ભૂમિપા ભૂમિજાપૂજ્યા ભૂમિષ્ઠા ભૂમિપાવની ।
ભૂમિપેષ્ટા ભૂમિમયી ભૂમિભૃદ્ભૂમિભાવિની ॥ ૪૨॥
ભૂમા ભૂમનતા ભૌમી ભૌમભા ભૌમદોષહા ।
ભૂમિભારહરી ભૂમિપાપહૃદ્ભૂમિભૂષણા ॥ ૪૩॥
ભૂતિર્ભૂતજનિર્ભાવ્યા વિભૂતિર્ભૂતભાવની ।
ભૂતાત્મા ભૂતજનની ભૂતસૌખ્યા વિભૂતિદા ॥ ૪૪॥
મઙ્ગલ્યા  મઙ્ગલમુખી  માઙ્ગલી  મઞ્જુમઙ્ગલા   ।
મઙ્ગલેહા  માઙ્ગલિકી  મઙ્ગલાત્મા  સુમઙ્ગલા  ॥ ૪૫॥
મઞ્જુર્મઞ્જુતનુર્બભ્રૂર્મઞ્જ્વીહા  મઞ્જુલસ્તની ।
મઞ્જુદુગ્ધા મઞ્જુદધિર્મઞ્જુસર્પિઃ   સુમઞ્જુલા ॥ ૪૬॥
મધુર્મધુમયી માધ્વી માધ્વીકા મધુદોહિની ।
મધુસૂર્મધુદા મધ્વજનની મધુહૃત્પ્રિયા ॥ ૪૭॥
મધુરા મધુરાલાપા માધુરી મધુરામયી ।
મધુરાભા સુમધુરા મધુરશ્રુર્મધુવ્રતા ॥ ૪૮॥
મન્મથઘ્ની મદકરી મદનદ્વિણ્મદાલસા ।
માદ્યન્તી મદ્યશમની મદનેશપતિસ્તુતા ॥ ૪૯॥
હરિત્પ્રિયા હરિજ્જગ્ધી હરિકાન્તિર્હરિપ્રદા ।
હરિષેણા હરિમતી હરિહાસા હરિસ્પૃહા ॥ ૫૦॥

હર્ષિતા   હરિતા હૃષ્ટા હરિલોમા હરિન્મયી ।
હરિનાથા હરિમુખી હરિશ્રદ્ધા હરિસ્તની ॥ ૫૧॥
શુભ્રકાન્તિઃ શુભ્રતનુઃ શુભ્રાભા શુભ્રવત્સકા ।
શુભ્રજ્યોત્સ્ના શુભ્રરતિઃ શુભ્રેક્ષા શુભ્રસઙ્ગ્રહા  ॥ ૫૨॥
દયા કૃપા કૃષિઃ  કૃષ્ટિર્વૃષ્ટિર્દૃષ્ટિઃ  કથાઽશ્લથા ।
અવ્યથા કરુણા ક્રાન્તિઃ શાન્તિદા શાન્તિવિગ્રહા ॥ ૫૩॥
ઉત્સુકા સોત્સવોત્કણ્ઠા વત્સલા વત્સપાલિકા ।
લાલિકા લલના લાલ્યા લાલિતા લલિતા હિતા ॥ ૫૪॥
લક્ષણા લક્ષિતા લક્ષ્યા લભ્યા લાભા સુલમ્ભના ।
લબ્ધવ્યા લમ્ભનીયાર્યા લબ્ધા સલ્લાભભાવિતા ॥ ૫૫॥
ભામિતા ભામગાઽભામા ભામ્યા ભામવતી સતી ।
શાશ્વતી સાધુગા સાધ્યા સાધિકાઽસાધ્વસાઽસમા ॥ ૫૬॥
સાધના સાધિતા સાધુઃ શુદ્ધા શુદ્ધપયાઃ સ્પૃહા ।
સ્પૃહાર્હા સ્પૃહવિઃ સ્પૃહ્યા સ્પૃશ્યા સ્પર્શા શુભસ્પૃશિઃ ॥ ૫૭॥
વરા વરેણ્યા વરદા વરાર્હા વરવર્ણિની   ।
વર્ણના વર્ણિતા   વર્યા વરારોહા વરપ્રદા ॥ ૫૮॥
શાન્તા શાન્તિપ્રિયાઽશાન્તિઃ શાન્તરોષા શમપ્રિયા ।
શમપ્રદાઽશમા શામ્યા શમશીલા શમાત્મિકા ॥ ૫૯॥
ક્ષામાઽક્ષમા ક્ષમિઃ ક્ષામ્યાઽક્ષાન્તિઃ ક્ષાન્તા ક્ષમામયી ।
ક્ષમાવતી ક્ષમિશ્રેષ્ઠા ક્ષમાભૂષા ક્ષમાનિધિઃ ॥ ૬૦॥
ધિષ્ણ્યા ધૃષ્યાઽધૃતિર્ધૃષ્ટા ધૃતક્ષીરા ધૃતાભયા ।
ધૃતભામા ધૃતઘૃતા ધૃતગવ્યા ધૃતસ્તની ॥ ૬૧॥
મધૂર્મધુમતીમાધ્વીમધુદા મધુગાઽમદા ।
મધુવર્ચા મધુમહા મધુસર્પિર્મધુત્વચા   ॥ ૬૨॥
માના માનધનાઽમાન્યા માનિની માનદાઽમધુઃ ।
મન્દગા મન્દમા મન્દા મન્દરાવા સુમધ્યમા ॥ ૬૩॥
કોમલા કોમલપ્રાપ્યા કોમલાઙ્ગી  સુકોમલા ।
કોમલાઙ્ગા  કોમલિકા કોમલૌજાઃ સકોમલા ॥ ૬૪॥

કુમુત્કુમુદ્વતી કાવ્યા કવ્યા હવ્યા હરિસ્તુતા ।
હરીષ્ટા હરિનમ્યાઙ્ઘ્રિર્હરિવન્દ્યા  હરિપ્રિયા ॥ ૬૫॥
હરિદા હરિમા હર્ષા હર્ષિણી   હર્ષદા હરિઃ ।
હરિભા હરિણી હૃદ્યા હરીશા હરિઘાસભાક્ ॥ ૬૬॥
વિધિર્વિધાત્રી   વિધિદા વિધિવશ્યા વિધિપ્રિયા ।
વિધિવન્દ્યા વિધિનુતા વિધિપૂજ્યા વિધાયિની ॥ ૬૭॥
વિધિહા વિધિમા વૈધી વિધિદૃષ્ટા વિધિસ્તની ।
વિધિધૂલિર્વિધિખુરા   વિધિનમ્યા વિધિસ્નુતા ॥ ૬૮॥
નિર્મલા વિમલપ્રજ્ઞા વિશદા વિશદસ્નુતા ।
વિસદા વિષદા વિજ્ઞા વિષઘ્ની વિષનાશિની ॥ ૬૯॥
વિષમા વિષમાકારા વૈષમી વિષમાત્મિકા ।
વિષમાભા વિષમિણી વિષમેષ્ટા વિશોધિની ॥ ૭૦॥
વિદ્યા વેદ્યા વેદમયી વેદિતા વેદના વિદિઃ ।
વેદગા વેદદા વેદી વિત્તા વિત્તપ્રિયા વિદા ॥ ૭૧॥
બહુદુગ્ધા બહુદધિર્બહુસર્પિર્બહુશ્રુતિઃ    ।
બહુગોમયિકા બહ્વી બહ્વેષ્ટા  બહુદોહિની  ॥ ૭૨॥
બહ્વાશા બહુનુતા બહુલા બહુવન્દિતા ।
બહુપ્રાર્થ્યા બહુજના બહુલોકનમસ્કૃતા ॥ ૭૩॥
ભયઘ્ની ભયહાઽભીતિર્ભયદા ભયભઞ્જિની ।
ભયનાશા ભયહરી ભયકૃદ્ભયવર્ધિની   ॥ ૭૪॥
અભયાઽભયસંસ્કારા અભયાભાઽભયાત્મિકા ।
અભયેષ્ટાઽભયકરી અભયેડ્યાઽભયશ્રુતિઃ ॥ ૭૫॥
અશ્રિતા અમૃતસ્યન્દા અમૃતાસ્યાઽમૃતશ્રવાઃ ।
અમૃતેશાઽમૃતપયા અમૃતાત્માઽમૃતપ્રદા ॥ ૭૬॥
અમૃતસ્રાવિનીદેવી દૈવી દેવાત્મિકા રુચિઃ ।
દ્યૌર્દિવ્યા   દિવ્યચરિતા દિવ્યાત્મા દિવ્યવિગ્રહા ॥ ૭૭॥
દેવાભા દેવમહિતા દેવાત્મા દેવપૂજિતા ।

દેવેષ્ટા દેવવિનતા દેવેડ્યા દેવવલ્લભા ॥ ૭૮॥
શસ્યા શસ્યપ્રદા શસ્યશાલિની શસ્યમાલિની ।
શસ્યપ્રિયા શસ્યદોહા શસ્યસર્પિઃ   સુશસ્યિકા ॥ ૭૯॥
સિદ્ધા સિદ્ધપ્રિયા સિદ્ધિઃ સિદ્ધિસ્થા સિદ્ધિદાયિની ।
સિદ્ધશ્લોકા સિદ્ધનતા સિદ્ધમાતા સુસિદ્ધિદા ॥ ૮૦॥
સભ્યા સાધ્યગણસ્તુત્યા સાધ્યસેવ્યા યશસ્વિની ।
યશોધરા યશોમયી યશોરાશિર્યશોધના ॥ ૮૧॥
યશઃપ્રિયા યશઃપૂતા યશોદુગ્ધા યશોઘૃતા ।
યશોદધિર્યશસ્સ્યન્દા યશોગોમયિની નિધિઃ ॥ ૮૨॥
યતુશીલા યતુમયી યાતુધાનવિનાશિની ।
યતુચિત્તા યતુમતિર્યત્વાત્મા યતુબુદ્ધિભાક્ ॥ ૮૩॥
બદ્ધા બદ્ધજનપ્રાર્થ્યા બદ્ધપાદાઽવધપ્રદા ।
બદ્ધરજ્જુર્બદ્ધતનુર્બદ્ધાઙ્ઘ્રિર્બદ્ધમોક્ષિણી  ॥ ૮૪॥
બન્ધના બન્ધનશ્લાઘ્યા બન્ધહા બન્ધમોચિની ।
બન્ધમોક્ષા બન્ધધના વિશ્વા વિસ્વા વિશેષિણી ॥ ૮૫॥
આદિત્યભગિની રુદ્રમાતા વસુસુતાઽસુતા ।
અમૃતપ્રસૂરમૃતક્ષીરિણ્યમૃતિની સુગા ॥ ૮૬॥
વિશ્વમાતા વિશ્વદેવી વિશ્વદેવા વિરોચના ।
વિશ્વતીર્થા વિશ્વગન્ધા વિશ્વમાયા વિભુપ્રિયા ॥ ૮૭॥
વિષ્ણુપૂજ્યા વિષ્ણુતનુર્વૈષ્ણવી વિષ્ણુભાવિની ।
વિષ્ણુમાતા વિષ્ણુમયી વિષ્ણુદા વિષ્ણુવલ્લભા ॥ ૮૮॥
બ્રહ્મપૂતા બ્રહ્મમયી બ્રહ્મભૂર્બ્રહ્મદાયિની ।
બ્રહ્મભૂતા બ્રહ્મતનુર્બ્રહ્મજ્ઞા બ્રહ્મવલ્લિકા ॥ ૮૯॥
મહામાતા મહામાયા મહાભૂતિર્મહાતનુઃ ।
મહામાત્યા મહાદેવી મહાલક્ષ્મીર્મહામહા ॥ ૯૦॥
મહાખુરા મહાપાદા મહોરસ્કા મહોદરી ।
મહાસ્કન્ધા મહાશ‍ૃઙ્ગી  મહાનાસા મહામતિઃ ॥ ૯૧॥

મહાચિત્તા મહાકારા મહાવક્ત્રા મહાહનુઃ ।
મહાનાદા મહાહ્લાદા મહાપુચ્છા મહાપયાઃ ॥ ૯૨॥
મહામના મહાબુદ્ધિર્મહાશક્તિર્મહેશ્વરી ।
મહેશાની મહાવાણી મહાવત્સા મહાફલા ॥ ૯૩॥
ચપલા ચપલાકારા ચાપલી ચાપલપ્રિયા ।
ચટુલા ચટુલશ્લાઘ્યા ચટુસ્તુત્યા ચટુસ્મૃતિઃ ॥ ૯૪॥
ગાન્ધર્વી ગોપિકાપૂજ્યા ગોપિની ગોપલાલિતા ।
ગોપ્રિયા ગોપતિપ્રાર્થ્યા ગોપાલી ગોપપાલિતા ॥ ૯૫॥
ક્રોધના ક્રોધસંહારા કોપના કોપનાશિની ।
રૌદ્રા રુદ્રકૃતાભ્યર્ચા ચણ્ડી ચણ્ડીકૃતસ્તવા ॥ ૯૬॥
હ્રીઃ  શ્રીર્ધીર્ભૂર્દુરાધર્ષા દુર્વિભાવ્યા   દુરાસદા ।
દુર્ધરા દુઃસ્થિતા દુર્ગા દુર્ધર્ષા દુર્ગમણ્ડિની ॥ ૯૭॥
માતા માતૃસ્વસા મેધ્યા માતામહી ઉર્વિક્રમા   ।
મનોરમાશાઽમહિમા સ્રગ્વિણ્યમૃતમેહિની ॥ ૯૮॥
ઋદ્ધિર્વૃદ્ધિર્નિધા   સમ્પત્પ્રપત્તિઃ તરુણી ત્રપા ।
લજ્જા શ્રદ્ધા સુજિજ્ઞાસા મુમુક્ષા વિજયા જયા ॥ ૯૯॥
વિમલોત્કર્ષિણી   જ્ઞાના યોગા સત્યા ક્રિયાઽમૃષા ।
ઈશાનાઽનુગ્રહાઽમોઘા નિગ્રહા સ્વાર્થવર્જિતા   ॥ ૧૦૦॥
પ્રસન્ના પ્રસૃતા પ્રાપ્યા પ્રાંશુઃ પ્રાતિઃ પ્રસાદિની ।
સત્પ્રતિષ્ઠા સુપ્રતીતિઃ પ્રાપિકા પરમેશ્વરી ॥ ૧૦૧॥
નિષ્પ્રપઞ્ચા પઞ્ચભૂતા પઞ્ચગવ્યા પ્રપઞ્ચકૃત્ ।
વાત્સલ્યમૂર્તિઃ   સત્પૂર્તિર્જૂર્તિહૃત્કીર્તિદાયિની        ॥ ૧૦૨॥
વત્સદા પ્રોજ્જ્વલા જાપ્યા તાપહૃત્પાપકર્ષિણી   ।
વૈતરણીસુનૌર્નાવ્યા નતા નરકનાશિની ॥ ૧૦૩॥
એકલા સત્કલારૂપા યજ્ઞયૂપસ્વરૂપિણી ।
યજ્ઞપ્રિયા યજ્ઞધેનુર્યજ્ઞિયા યજ્ઞવર્ધિની   ॥ ૧૦૪॥
નૂતની પ્રાક્તની વૃદ્ધા વર્ધિતા   વર્ધિતપ્રભા   ।
પુરાણી વૈદિકી ભક્તિઃ શક્તિઃ શક્યાઽપ્તસાધના ॥ ૧૦૫॥

ત્રયી ત્રિદેવી ત્રૈવેદી ત્રૈવિદ્યા ત્રિજગન્મયી ।
જગન્નાથનુતા નૂત્ના નાકપાલી સનાતની ॥ ૧૦૬॥
રામચન્દ્રાર્ચિતા   સીતાપૂજિતા બ્રહ્મવાદિની ।
ભવાબ્ધિપોતસત્પુચ્છા સર્વમઙ્ગલવિગ્રહા  ॥ ૧૦૭॥
પૃથ્વી પૃથુલપયોદા પુણ્યા વિધિહરિહરાર્ચિતાબ્જાઙ્ઘ્રિઃ    ।
ત્રિજગજ્જનની જૈત્રા ગોમાતા સન્તતં જયતિ ॥ ૧૦૮॥
ઇતિ સ્તોત્રમ્ ।
ગીતં ગોનામસાહસ્રં રામાનન્દપદાર્ચિના   ।
રામભદ્રાચાર્યેણ પઠન્ ગોભક્તિમાપ્નુયાત્ ॥
મઙ્ગલં  સુરભિર્દેવી મઙ્ગલં  વત્સવત્સલા ।
મઙ્ગલં  જગતાં ધાત્રી ગોમાતા નિત્યમઙ્ગલમ્  ॥
ઇતિ શ્રીચિત્રકૂટતુલસીપીઠાધીશ્વરજગદ્ગુરુરામાનન્દાચાર્યમહાકવિ-
સ્વામિરામભદ્રાચાર્યવિરચિતં શ્રીગોસહસ્રનામસ્તોત્રં સમ્પૂર્ણમ્ ॥

